
Resumo.

Un total de 167 elementos arquitectónicos integran este novo catálogo, dedicado a Abadín, que pon de

manifesto unha faceta da riqueza etnográfica deste municipio.

Case todos os cruceiros deste concello son dos séculos XIX e XX, se ben tres deles pertencen ao XVIII. Trátase



do cruceiro dos Prados e do Paxariño � os dous na parroquia de Fanoi � datados respectivamente en 1797 e

1783, se ben o máis antigo é o da Fonte da Nosa Señora (Montouto), obra do ano 1750.

De 1841 é o que denominamos Cristo da Horta de Lamas (Abeledo) e que constitúe o cristo máis antigo dos

que posúen data.

As cruces coa súa data de construcción son abundantes neste municipio o que nos permite establecer

paralelismo con outras semellantes e das que descoñecemos este dato. En Labrada atopamos a máis antiga de

todas elas: a Cruz dos Veiguellos, realizada en 1826, centuria á que pertencen a maioría dos cruceiros

existentes neste concello.

Nesta entrega reseñamos tamén tres esmoleiros xa que, ademais de estar coroados por cruces, son os únicos

exemplos deste tipo de construccións populares existentes neste municipio chairego.


